
 
 

Cofnodion drafft Sesiwn Agored cyfarfod Bwrdd yr Ymddiriedolwyr a gynhaliwyd ar 30 
Mehefin 2022 yn Stiwdio 1, Sain Ffagan a dros Zoom 

 
Eitem  Cam 

Gweithredu 
 Yn bresennol: Carol Bell, Is-lywydd (yn y Gadair); Roger Lewis, Llywydd; Hywel John, Trysorydd; 

Carys Howell; Kay Andrews; Richard Thomas; Rachel Hughes; Rob Humphreys; Michael Prior; 
Gwyneth Hayward; Freya Stannard; Cai Wilshaw; Catherine Duigan; David Anderson, 
Cyfarwyddwr Cyffredinol; Nia Williams, Cyfarwyddwr Addysg a Rhaglenni Cyhoeddus; Nia Elias, 
Cyfarwyddwr Datblygu Busnes; Kath Davies, Cyfarwyddwr Casgliadau ac Ymchwil; Janice Lane, 
Cyfarwyddwr Profiad Ymwelwyr a Llewellyn Goff, Uwch Swyddog Gweinyddol, Polisi a Materion 
Cyhoeddus. 
 
Hefyd yn bresennol: Catrin Taylor, Pennaeth Marchnata a Chyfathrebu; Manon Edwards Ahir, 
Pennaeth Cynllunio a Materion Allanol; Elizabeth Connolly, Pennaeth Adnoddau Dynol a Mark 
Petherick, Rheolwr Llywodraethu Corfforaethol. 
 
Cyfieithwyr: Ioan Davies, Prysg a Siân Jones, Cyfiaith. 
 

 

 Datganiadau o fuddiannau – Ni dderbyniwyd dim.  
 Yn Sesiwn Gaeedig y cyfarfod, fe wnaeth Bwrdd yr Ymddiriedolwyr drafod: Benthyciadau 

Rhyngwladol, Strategaeth a Brand, Strategaeth Cynhyrchu Incwm 2021 – 2025, a'r Cynllun 
Gweithredol 2022 – 2023.  

 

1.  
 
 
 
 

Croeso ac Ymddiheuriadau 
1.1 Croesawodd Carol Bell bawb i’r cyfarfod. Derbyniwyd ymddiheuriadau gan Madeleine 

Havard, Ymddiriedolwr; Hywel Ceri Jones, Ymddiriedolwr; Abigail Lawrence, 
Ymddiriedolwr; Neil Wicks, Prif Swyddog Gweithredu / Dirprwy Gyfarwyddwr Cyffredinol 
a Phil Bushby, Cyfarwyddwr Adnoddau Corfforaethol. Croesawodd y Pwyllgor yr 
arsyllwyr Daniel Maney, Prospect; Sofia Lazaridi, Swyddog Datblygu Cynorthwyol, 
Amgueddfa Cymru; Gwendolyn Williams, Cyfeillion yr Amgueddfa; Hywel Owen, 
Llywodraeth Cymru a Kirsty Warner i'r cyfarfod. 
 

 

2.  Cofnodion Drafft Sesiwn Agored Bwrdd yr Ymddiriedolwyr a gynhaliwyd ar 24 Mawrth. 
2.1 Adroddwyd: Bod y cofnodion wedi'u hystyried. 
 
2.2 Penderfynwyd: Yn dilyn sylw a wnaed gan y Pwyllgor, cafodd y cofnodion eu cymeradwyo.  

 

3.  Adroddiad y Cyfarwyddwr Cyffredinol 
3.1 Derbyniwyd: Papur gan y Cyfarwyddwr Cyffredinol. 

 
3.1.1 Ymweliad ICOMOS Iwerddon / ICOMOS UK â'r Rhanbarth Llechi, 8 – 10 Ebrill 2022 

3.1.1.1 Adroddwyd: Nodwyd bod yr ymweliad yn llwyddiant mawr a bod y Cyngor 
Rhyngwladol ar Henebion a Safleoedd (ICOMOS) yn dal i fod mewn cysylltiad 
rheolaidd. 

 
3.1.2 Tystiolaeth y Cyfarwyddwr Cyffredinol i'r Pwyllgor Materion Cymreig, 20 Ebrill 

2022 
3.1.2.1 Adroddwyd: Diolchodd y Cyfarwyddwr Cyffredinol i'r Pennaeth Cynllunio a 

Materion Allanol a'r Pennaeth Marchnata a Chyfathrebu am eu cymorth wrth 
baratoi ar gyfer y Pwyllgor.  

 
3.1.3 Cinio Gala’r People’s Postcode Lottery, 16 Mai 2022 

3.1.3.1 Adroddwyd: Bod £350,000 wedi'i ddyfarnu i'r Amgueddfa ym mlwyddyn 
ariannol 2021-22. Yn y flwyddyn ariannol hon, mae'r swm wedi’i ddyblu bron 
iawn i £600,000, sy'n ddatganiad o ymrwymiad a chefnogaeth y Loteri sy'n 
dod ag Amgueddfa Cymru i'r haen uchaf o gyllid gan y People’s Postcode 
Lottery. 

 
3.2 Penderfynwyd: Yn unol â hynny, a bod y diweddariad wedi'i nodi. 

 
 

 

 



 
 

Cofnodion drafft Sesiwn Agored cyfarfod Bwrdd yr Ymddiriedolwyr a gynhaliwyd ar 30 
Mehefin 2022 yn Stiwdio 1, Sain Ffagan a dros Zoom 

 
4.  Strategaeth Rhaglenni Cyhoeddus a Chynllun Gweithredu, 2022 – 2027 

4.1 Derbyniwyd: Papur gan y Cyfarwyddwr Addysg a Rhaglenni Cyhoeddus. 
 

4.2 Adroddwyd: Nododd y Cyfarwyddwr Addysg a Rhaglenni Cyhoeddus fod y Strategaeth yn 
ymgorffori cyfrifoldebau i gefnogi Llesiant Cenedlaethau'r Dyfodol, Cymraeg 2050, y 
Cwricwlwm newydd yng Nghymru a Chynllun Gweithredu Cymru Wrth-hiliol, yn ogystal â 
Llythyr Cylch Gwaith Tymor y Llywodraeth. 
 

4.3 Nodwyd bod y Strategaeth Rhaglenni Cyhoeddus a'r Strategaeth Cynhyrchu Incwm yn 
ategu ei gilydd. Gydol y pandemig, llwyddodd y tîm i arbrofi gyda dulliau gwahanol o greu 
incwm fel cynllun a thocynnau talwch beth allwch chi. Y nod fyddai parhau i gynhyrchu 
incwm wrth gydbwyso ein cyfrifoldeb i ehangu ymgysylltiad. Nododd y Pennaeth 
Marchnata a Chyfathrebu y byddai'r Tîm Craffu ar Gynulleidfaoedd sydd newydd ei 
benodi yn cefnogi'r Strategaeth unwaith y bydd systemau wedi'u sefydlu. 

 
4.4 Argymhellodd y Llywydd y dylid crynhoi'r Cynllun Gweithredu’n galendr o ddigwyddiadau, 

yn enwedig er mwyn helpu'r Grŵp Cynghori Datblygu i gaffael cyllid a sicrhau'r 
gefnogaeth fwyaf posibl ar draws y sefydliad. Cynigiodd y Cyfarwyddwr Addysg a 
Rhaglenni Cyhoeddus rannu'r amserlen. 
 

4.5 Croesawodd y Cyfarwyddwr Addysg a Rhaglenni Cyhoeddus drafodaeth bellach ar 
luosieithrwydd.  
 

4.6 Canmolodd y Pwyllgor y papur cynhwysfawr a'i gyrhaeddiad rhyngwladol. 
  

4.7 Penderfynwyd: Yn unol â hynny, a bod y Strategaeth a'r Cynllun Gweithredu’n cael 
cymeradwyaeth gref. 

 

 
 
 
 
 
 
 
 
 
 
 
 
 
 
 
 
 
NiaW 

5.  Amgueddfa'r Gogledd (Llanberis) 
5.1 Project Ailddatblygu Llanberis / Amgueddfa'r Gogledd – Strwythur Llywodraethu 
5.1.1 Derbyniwyd: Papur gan y Cyfarwyddwr Casgliadau ac Ymchwil. 

 
5.1.2 Adroddwyd: Roedd y Cyfarwyddwr Casgliadau ac Ymchwil o'r farn ei bod hi'n briodol 

ystyried y trefniadau llywodraethu ar gyfer y project o ystyried casgliad yr 
astudiaeth ddichonoldeb ddiwedd Mehefin.  

 
5.1.3 Rhannodd y Cyfarwyddwr Cyffredinol mai’r ffocws oedd y Rhaglen Lywodraethu a 

sicrhau bod projectau allweddol yn cael eu cyflawni ac yn atebol.  
 

5.1.4 Nododd y Trysorydd fod y cylch gorchwyl a ddatblygwyd ar gyfer ailddatblygu Sain 
Ffagan yn cynnig templed defnyddiol i'r Grŵp Llywio Mewnol.  

 
5.1.5 Ychwanegodd y Cyfarwyddwr Casgliadau ac Ymchwil bod yr enw 'Amgueddfa'r 

Gogledd' wedi'i ddarparu gan Lywodraeth Cymru. Nodwyd bod cymhlethdodau'r enw 
wedi eu codi gyda Llywodraeth Cymru ac y byddant yn rhan o'r Achos Amlinellol 
Strategol sydd i'w gyflwyno ym mis Medi.  

 
5.1.6 Esboniodd y Cyfarwyddwr Casgliadau ac Ymchwil mai Amgueddfa Cymru wnaeth 

benodi'r Pwyllgor Llywio Allanol. Nodwyd bod Llywodraeth Cymru’n ymwybodol o'r 
broses. 

 
5.1.7 Penderfynwyd: Yn unol â hynny, a bod yr argymhellion canlynol wedi'u cymeradwyo: 

 
1. Estyn aelodaeth o'r Pwyllgor Llywio Allanol i gynnwys cynrychiolwyr o Fwrdd 

Ymddiriedolwyr Amgueddfa Cymru. 

2. Bod aelodaeth o'r Pwyllgor Llywio Allanol yn cael ei ymestyn i gynnwys 

cynrychiolaeth o Lanberis/Cyngor Gwynedd a Bwrdd Cynghori Busnes 
Gogledd Cymru. 

 
3. Yr Uwch Dîm Gweithredol i fynychu'r Pwyllgor Llywio Allanol yn ôl y gofyn. 

 
4. Adolygiad o Gylch Gorchwyl presennol y Pwyllgor Llywio Allanol. 

 
5. Sefydlu Grŵp Llywio Mewnol newydd yn cynnwys yr Uwch Dîm Gweithredol, 

cynrychiolwyr y Bwrdd, sylwedydd(ion) Llywodraeth Cymru. 
 

6. Creu Cylch Gorchwyl i bennu rolau a chyfrifoldebau'r grŵp Llywio Mewnol. 
 

7. Mae Bwrdd y Project a Gweithgor y Project yn cael eu hadolygu gan 
Gyfarwyddwr newydd y Project a bydd unrhyw newidiadau i'r aelodaeth a'r 
Cylch Gorchwyl yn cael eu cytuno gan y grŵp Llywio Mewnol. 

 
5.2 Adroddiad Cyfarwyddwr y Project, Llanberis 
5.2.1 Derbyniwyd: Papur gan y Cyfarwyddwr Casgliadau ac Ymchwil. 

 
5.2.2 Adroddwyd: Nodwyd bod y broses o recriwtio Cyfarwyddwr y Project wedi dod i ben 

yn llwyddiannus gyda'r deiliad swydd, Esther Roberts, i gychwyn yn ei rôl ddechrau'r 
hydref. 

 
5.2.3 Ychwanegodd y Cyfarwyddwr Casgliadau ac Ymchwil fod y broses o gwmpasu 

cynlluniau i ddatblygu'r Achos Amlinellol Strategol i'w gwblhau erbyn diwedd mis 
Medi. 

 
5.2.4 Penderfynwyd: Yn unol â hynny, a bod y papur wedi’i nodi. 

  
6.  Adroddiad yn deillio o Adolygiad o Fenthyciadau Allanol 

6.1 Derbyniwyd: Papur gan y Cyfarwyddwr Casgliadau ac Ymchwil. 
 

6.2 Adroddwyd: Canmolodd y Pwyllgor y darn o waith trylwyr a wnaed. Diolchodd y 
Cyfarwyddwr Cyffredinol i'r Ymddiriedolwyr am eu hymateb cadarnhaol tuag at y papur. 
  

6.3 Penderfynwyd: Yn unol â hynny, a bod yr argymhellion wedi’u cymeradwyo.  
  

 

7.  Hawliau Diwylliannol a Democratiaeth Ddiwylliannol 
7.1 Derbyniwyd: Papur gan y Cyfarwyddwr Cyffredinol. 

 
7.2 Adroddwyd: Diolchodd y Cyfarwyddwr Cyffredinol i Mared Jones; Gweinyddwr y 

Digwyddiad, am arwain trefniadau'r gweithdy. Hefyd, nodwyd diolchiadau i'r holl staff 
fu'n rhan o'r digwyddiad, yn enwedig y tîm Cyllid, Mari Gordon; Pennaeth Cyhoeddi a'r tîm 
Cyfathrebu. Fe wnaeth Catherine Duigan, Ymddiriedolwr, gymeradwyo sylwadau'r 
Cyfarwyddwr Cyffredinol, ar ôl mynychu'r digwyddiad, a chyfeirio at y sefydliad fel 
arweinydd agweddau o safbwynt democratiaeth ddiwylliannol. 

 
7.3 Penderfynwyd: Yn unol â hynny, a bod y papur wedi’i nodi. 

 

 

8.  Strategaeth Cynhyrchu Incwm 
8.1 Derbyniwyd: Cyflwyniad gan y Cyfarwyddwr Datblygu Busnes. 

 
8.2 Adroddwyd: Bod y diweddariad yn cael ei ystyried. 

  
8.3 Penderfynwyd: Yn unol â hynny, a bod y diweddariad wedi'i nodi. 

9.  Diweddariad ar gynaliadwyedd 

9.1 Derbyniwyd: Papur gan y Cyfarwyddwr Profiad Ymwelwyr a'r Cydlynydd Datblygu 
Cynaliadwy. 
 

9.2 Adroddwyd: Canmolodd y Pwyllgor y gwaith aruthrol a wnaed hyd yma gan ofyn i 
gynaliadwyedd gael ei ystyried yn ffactor allweddol wrth gynhyrchu papurau a nodiadau 
eglurhaol yn y dyfodol. Diolchwyd i'r Cydlynydd Datblygu Cynaliadwy. 
  

9.3 Penderfynwyd: Yn unol â hynny, a bod y diweddariad wedi'i nodi. 
 

 

10.  Ehangu Ymgysylltiad 
 

10.1 Derbyniwyd: Papur gan y Cyfarwyddwr Addysg a Rhaglenni Cyhoeddus. 
 

10.2 Adroddwyd: Dywedodd y Pennaeth Cynllunio a Materion Allanol fod Llywodraeth Cymru 
wedi cynnwys y sefydliad wrth benodi Ymddiriedolwyr newydd. Nodwyd y byddai 
hysbysebion y rolau'n cael eu rhannu â rhestr gynhwysfawr o sefydliadau a bod y geiriad 
wedi pwysleisio pwysigrwydd amrywiaeth, profiadau byw ac iaith gynhwysol.   

 
10.3 Penderfynwyd: Yn unol â hynny, a bod y diweddariad wedi'i nodi. 

 

 

11.  Llywodraeth Cymru 
11.1 Derbyniwyd: Diweddariad ar lafar gan Hywel Owen, Llywodraeth Cymru. 

 
11.1.1 Cynllun Gweithredu Cymru Wrth-hiliol 

11.1.1.1 Adroddwyd: Nodwyd bod y Cynllun Gweithredu wedi'i gyhoeddi ar 7 Mehefin.  
 

11.1.2 Strategaeth Ddiwylliant a Strategaeth Digwyddiadau 
11.1.2.1 Adroddwyd: Mae Catrin Hughes, Llywodraeth Cymru wedi gadael y Tîm 

Nawdd bellach ac y byddai'n gyfrifol am arwain y Strategaeth Ddiwylliant. Fel 
rhan o'r Llythyr Cylch Gwaith, gofynnwyd i'r sefydliad helpu i ddatblygu'r 
Strategaeth. 
 

11.1.3 Penodi Ymddiriedolwyr 
11.1.3.1 Adroddwyd: Nodwyd bod yr hysbyseb wedi mynd yn fyw ar 20 Mehefin ac y 

byddai'n cau ar 18 Gorffennaf 2022. 
 

11.1.4 Y Cytundeb Cydweithio 
11.1.4.1 Adroddwyd: Nodwyd bod cyfarfodydd rheolaidd rhwng Llafur a Phlaid Cymru 

wedi'u cynnal – gan gynnwys Bwrdd trosolwg misol gyda'r Prif Weinidog ac 
Arweinydd Plaid Cymru – ar feysydd fel Amgueddfa'r Gogledd, sefydlu'r 
Amgueddfa Bêl-droed, Theatr Clwyd, yr Oriel Genedlaethol Gelf Gyfoes, a'r 
Strategaeth Ddiwylliant. 

 
11.1.5 Amgueddfa Bêl-droed 

11.1.5.1 Adroddwyd: Nodwyd bod yr Achos Busnes Amlinellol i fod i gael ei gwblhau 
erbyn yr wythnos yn cychwyn 27 Mehefin 2022. 

 
11.2 Penderfynwyd: Yn unol â hynny, a bod y diweddariad wedi'i nodi. 

 

 

12.  Uchafbwyntiau chwarterol Amgueddfa Cymru gyda phwyslais ar Adferiad COVID 
12.1 Derbyniwyd: Cyflwyniad gan yr Uwch Dîm Gweithredol a'r Pennaeth Marchnata a 

Chyfathrebu. 
 

12.2 Adroddwyd: Canmolodd y Pwyllgor gyflawniadau'r sefydliadau. 
  

12.3 Penderfynwyd: Yn unol â hynny, a bod yr uchafbwyntiau wedi’u nodi. 

13.  UNRHYW FATER ARALL 

13.1 Adroddwyd: Bod y Pwyllgor yn nodi'r foment hon, fel cyfarfod cyntaf Bwrdd yr 
Ymddiriedolwyr i'w gynnal yn y cnawd ers pandemig COVID-19. Diolchodd y Pwyllgor i’r 
staff am eu gwaith yn diogelu'r sefydliad yn ystod y cyfnod hwn. 
 

13.2  Cynigiwyd y dylid creu organigram i nodi staff newydd sydd wedi ymuno â'r sefydliad. 
 

13.3  Diolchodd y Pwyllgor i'r Uwch Swyddog Gweinyddol, Polisi a Materion Cyhoeddus am 
gydlynu cylch atebolrwydd Bwrdd yr Ymddiriedolwyr yn absenoldeb y Rheolwr 
Llywodraethu Corfforaethol. 
 

13.4 Nodwyd y byddai Dafydd James, Pennaeth Cyfryngau Digidol yn gadael y sefydliad i fynd 
i rôl newydd gyda Iechyd Cyhoeddus Cymru. 
  

13.5 Penderfynwyd: Yn unol â hynny, ac nad oedd unrhyw faterion ychwanegol. 
 

 

 


